
Annotatsiya: Ushbu maqolada pedagogik texnika va undan foydalanib dars o’tish 

uchun, bir yoki bir nechta usullarini berib o’tilgan. O’quvchilarni darsga jalb qilishdagi 

muhim jihatlar aytilgan. 

Pedagogik  texnika  -  o'qituvchining  nafaqat ta’lim-tarbiya jarayonida,  balki  butun  

kasbiy  faoliyatida  zarur  bo'lgan  umumiy  pedagogik bilim va malakalari majmuidir.  

Pedagogik texnikaning muhim jihatlari bu  avvalo,  o'qituvchining  mahoratini  belgilovchi  

kasbiy  ko'nikmalar hisoblanadi, ya’ni  uning savodli va ifodali  so'zlay  olishi, o'z fikr-

mulohazasmi  va bilimini tushunarli  tilda ta’sirchan bayon  qilishi, his-tuyg'usini jilovlay 

olishi,  o'zining shaxsiy xususiyatlariga xos mimik va pantomimik  qobiliyatlarga  ega  

bo'lishi,  aniq  imo-ishora,  ma’noli  qarash rag'batlantiruvchi yoki istehzoli tabassum, 

so'zning cheksiz qudrati orqali  o'quvchilar  ongiga  va  tafakkuriga  ta’sir  o'tkazishi,  

hozirjavoblik psixologik bilimlarga ega bo'lishi kabilardir. O'qituvchining  pedagogik  

texnikasi  qanday  ko'nikma  va  malakalardan  iborat  ekanligi,  pedagogik  texnika  

vositasida  o'qituvchi  ta’lim muassasalarida  ta’lim-tarbiyaviy  faoliyatni  zamonaviy  

talablar  asosida qanday  tashkil  qilishi,  o'quvchilarga tarbiyaviy  ta’sir ko'rsatishida 

qanday  ahamiyatga ega  ekanligi  kabi  muammolar hozirgi  kungacha dunyo olimlarining 

diqqatini o'ziga jalb etib kelmoqda. 

Hozirgi  kunda pedagogik texnika tushunchasi ikkita guruhga bo'lib o'rganiladi. 

Birinchi guruh komponentlari o'qituvchining shaxsiy axloqi, fazilatlari  va  xulqi  bilan  

bog'liq  bo'lib,  ta’lim-tarbiya jarayonida  o'z-o'zini boshqarish malakalarida ( refleksiya) 

namoyon bo'ladi: 

• ta’lim-tarbiya jarayonida  o'z  xatti-harakatlarini  boshqarishi,  (mimika, 

pantomimika); 

• ta’lim-tarbiya jarayonida o'z hissiyolini va kayfiyatini jilovlay olishi va turli nojo‘ya 

ta’sirlarga berilmaslik; 

•mukammal ijtimoiy perseptiv qobiliyatlarga (diqqat, kuzatuvchanlik, xayol) egaligi; 

•nutq texnikasini  (nafas  olish,  ovozni  boshqarish. nutq tempi) bilishi va o‘z o'mida 

qo‘llay olishi. 

Pedagogik texnikaning ikkinchi guruh komponentlari o'qituvchining shaxs  va jamoaga  

ta’sir  ko'rsatish  malakalari  bilan  bog'liq  bo'lib,  bu guruh ta’lim-tarbiya jarayomning 

texnologik tomonini qamrab oladi: 

•o'qituvchining  didaktik,  tashkilotchilik,  konstruktiv,  kommunikativ qobiliyatlari; 

•m a ’lum  bir  reja  asosida  o'z  oldiga  qo'yilgan  talablaming  bajarilishini nazorat 

qilishi; 

• ta’lim muassasasida va o'quvchilar jamoasida ta’lim-tarbiya bilan bog'liq bo'lgan 

ijodiy faoliyatni tashkil eta olishi; 

•o'quvchilar bilan  pedagogik  muloqot jarayonini  bir muvozanatda saqlab boshqara 

olishi. 

Pedagogik  texnikaning  sirlarini  egallash yo'llari  o'qituvchi  rahbarligida olib 

boriladigan mashg'ulotlar va mustaqil pedagogik faoliyat jarayonida  shakllanib  boradi.  

Pedagogik  texnika  sirlarini  mukammal  egallashda va uni  takomillashtirishda kasbiy 

jihatdan o'qituvchi  o'z - o‘zini doimiy  shakllantirib  borishi,  ya’ni  o'z  oldiga  qo'yilgan  

talablar  nuqtai-nazaridan  mohir  o'quvchi  shaxsiy  fazilatlarini  va  kasbiy  malakalarini 

shakllantirishga qaratilgan faoliyati muhim rol o'ynaydi. 

